
S  T  J  Ó  R  N  A  R  F  U  N  D  U  R  

827. fundur 

Samband sveitarfélaga á Suðurnesjum 

D A G S E T N I N G  Miðvikudagurinn 14. október 2026 

T Í M I  Kl. 12:00 – 13:00 

S T A Ð U R  Fundarsalur SSS, Skógarbraut 945, 262 Reykjanesbær 

F U N D A R R I T A R I  Berglind Kristinsdóttir 

Fundarsetning 

Árið 2026, miðvikudaginn 14. október kl. 12:00, var haldinn fundur í stjórn Sambands sveitarfélaga 

á Suðurnesjum í fundarsal sambandsins, Skógarbraut 945, 262 Reykjanesbæ. 

Anton Kristinn Guðmundsson setti fund og bauð fundarmenn velkomna á fundinn. 

Mætt á fundinn 

Vilhjálmur Árnason, Guðbjörg Eyjólfsdóttir, Björg Ásta Þórðardóttir, Anton Kristinn Guðmundsson 

og Berglind Kristinsdóttir, sem jafnframt ritaði fundargerð. 

Dagskrá 

1 Skipan í stjórnir. 

Samkvæmt tölvupósti sem barst frá Suðurnesjabæ þann 13.10.2026 eru eftirfarandi tilnefndir 

í stjórn Sambands sveitarfélaga á Suðurnesjum 

Aðalmaður : Anton Kristinn Guðmundsson 

Varamaður: Svavar Grétarsson 

 

Tilnefning í úthlutunarnefnd Uppbyggingarsjóðs Suðurnesja 

Aðalmenn: 

Agnes Helgadóttir 

Róbert Páll Arason 

 

Varamenn: 

Thelma Dís Eggertsdóttir 

Sindri Lars Ómarsson 

 

Samþykkt samhljóða. 

 

2 Stjórnin skiptir með sér verkum. 

2026-2027 Formaður:  Vilhjálmur Árnason, Reykjanesbær 

   Varaform:  Guðbjörg Eyjólfsdóttir, Grindavíkurbær 

   Ritari:  Björg Ásta Þórðardóttir, Sveitarfélagið Vogar 

   Meðstj:  Anton Kristinn Guðmundsson, Suðurnesjabær 

Samþykkt samhljóða. 

3 Ályktanir aðalfundar. 

Ályktanir aðalfundar 2026 lagðar fram. Stjórn fer yfir ályktanir og felur framkvæmdastjóra að 

senda þær út til hlutaðeigandi ráðuneyta sem og þingmanna kjördæmisins. 

 

4 Afrit af bréfi til sveitarfélaganna á Suðurnesjum frá HES dags. 16.09.2026. 

Stjórn S.S.S. hvetur sveitarfélögin til að hraða viðræðum og ákvörðunum um næstu skref 

vegna fyrirhugaðra breytinga á heilbrigðiseftirliti, enda tekur nýtt fyrirkomulag gildi um 

næstu áramót. Mikilvægt er að skýra tímanlega verkaskiptingu, ábyrgð og framkvæmd þeirra 

verkefna sem verða áfram á forræði sveitarfélaganna. 

 

Stjórnin fjallaði jafnframt um afrit af bréfi atvinnuvegaráðuneytisins til Samtaka sveitarfélaga 

og atvinnuþróunar á Norðurlandi eystra, dags. 12. október 2026. Í bréfinu kemur fram að 

Stofnun atvinnuveganna muni hafa starfstöðvar á höfuðborgarsvæðinu, Vesturlandi, 

Vestfjörðum, Norðurlandi vestra, Norðurlandi eystra, Austurlandi og Suðurlandi. Suðurnes 

eru hins vegar ekki meðal þeirra landshluta þar sem gert er ráð fyrir starfstöð stofnunarinnar. 

 

Stjórn S.S.S. lýsir yfir verulegum áhyggjum af þessari fyrirhuguðu tilhögun. Á Suðurnesjum 

eru alþjóðaflugvöllur, umfangsmikil matvælaframleiðsla og -dreifing, öflug ferðaþjónusta, 

hafnarstarfsemi og fjölmörg fyrirtæki sem falla undir eftirlit stofnunarinnar. Umfang og 

fjölbreytni atvinnustarfsemi á svæðinu kalla á staðbundna þjónustu og greiðan aðgang að 

sérfræðiþekkingu. Jafnframt er mikilvægt að varðveita og nýta þá þekkingu sem byggst hefur 

upp hjá Heilbrigðiseftirliti Suðurnesja og tryggja áfram stuttar boðleiðir við fyrirtæki og 

sveitarfélög. 

 

Stjórn S.S.S. gerir kröfu um að Stofnun atvinnuveganna verði með starfstöð á Suðurnesjum 

og að svæðinu verði tryggð sambærileg nærþjónusta og öðrum landshlutum. Stjórnin felur 

framkvæmdastjóra að koma þessari kröfu á framfæri við atvinnuvegaráðuneytið og óska eftir 

skriflegum svörum um fyrirhugað fyrirkomulag þjónustu á Suðurnesjum. 

 

5 Tölvupóstur dags. 23.09.2026 frá sviðsstjóra atvinnu- og hafnarmála Reykjanesbæjar.  

Stjórn S.S.S. tekur undir aukið samstarf á sviði atvinnu- og ferðmála milli sveitarfélagnanna 

og stoðsviða Sambands sveitarfélaga á Suðurnesjum og felur framkvæmdastjóra að vinna 

málið áfram í samræmi við umræður stjórnar.  

 

6 Umsögn Sambands sveitarfélaga á Suðurnesjum um fjárlög 2027. 

Lagt fram.  

 

7 Tölvupóstur dags. 05.10.2026 frá Gunnhildi Brynjólfsdóttur f.h. Samherja og fyrirtækja á 

Reykjanesi. Vegna: Beiðni um endurskoðun á vetrarþjónustu Vegagerðarinnar v. Nesvegs 

(þjóðvegur 425). 

Stjórn S.S.S. tekur undir erindi fyrirtækja á svæðinu um aukna vetrarþjónustu á Nesvegi,  

þjóðvegi 425 og lýsir yfir áhyggjum af því að núverandi þjónustustig mæti ekki þörfum 

atvinnustarfsemi og kröfum um umferðaröryggi og viðbúnað vegna náttúruvá. 

 

Nesvegur gegnir mikilvægu hlutverki í samgöngum á Suðurnesjum. Um veginn fara daglega 

starfsmenn, vöruflutningar og ferðamenn og mikilvægi hans eykst samhliða 

atvinnuuppbyggingu á Reykjanesi. Þá gegnir vegurinn mikilvægu hlutverki sem flóttaleið frá 

Grindavík og nærliggjandi atvinnusvæðum. Þjónusta og viðhald vegarins þurfa að taka mið af 

þessu hlutverki. 

 

Stjórn S.S.S. skorar á Vegagerðina og ráðherra samgöngumála að endurmeta án tafar 

þjónustuflokkun Nesvegar og tryggja nægilegt fjármagn til snjómoksturs, hálkuvarna og 

reglulegs eftirlits, þannig að vetrarþjónusta sé veitt alla daga þegar veður og færð kalla á. 

Jafnframt leggur stjórnin áherslu á nauðsyn þess að breikka veginn og bæta umferðaröryggi 

hans með hliðsjón af umferðarþunga og hlutverki hans sem flóttaleiðar. Óásættanlegt er að 

fyrirtæki á svæðinu þurfi sjálf að fjármagna nauðsynlega vetrarþjónustu á þjóðvegi. 

 

Stjórn S.S.S. felur framkvæmdastjóra að koma bókuninni á framfæri við Vegagerðina og 

ráðherra samgöngumála. 

 

8 Fjárhagsáætlun 2027. 

Fjárhagsáætlun Sambands sveitarfélaga á Suðurnesjum er lögð fram en forsendur hennar 

erum eftirfarandi:  

• Launaliðir – árleg hækkun 3,5% 

• Aðrir liðir/tekjur – verðlag  2,5% 

Gert er ráð fyrir því að framlög hækkun verði á framlögum jöfnunarsjóðs til 

landshlutasamtakanna, því er gert ráð fyrir því að framlög sveitarfélaganna hækki um tæp 

1% frá árinu 2026. 

a) Umsókn frá frú Ragnheiði á Suðurnesjum að upphæð kr. 1.5 m.kr.  

 

Rætt var um lífeyrissjóðsgreiðslur sem eru á kennitölu SSS en tilheyra HES og Brunavörnum 

Suðurnesjum. Stjórn felur framkvæmdastjóra að uppfæra fjárhagsáætlunina í samræmi við 

umræður stjórnar og senda hana til aðildarsveitarfélaga.  

 

9 Önnur mál. 

Stjórn S.S.S. felur framkvæmdastjóra að uppfæra fundarboð stjórnar en nýr fundartími er kl. 

13:00 annan miðvikudag í mánuði.  

Fundarslit 

Fleira var ekki gert og fundi slitið kl. 13:00. 

 

Undirskriftir 

 

 

Vilhjálmur Árnason 

formaður 

 

Guðbjörg Eyjólfsdóttir 

stjórnarmaður 

 

Björg Ásta Þórðardóttir 
stjórnarmaður 

 

Anton Kristinn Guðmundsson 
stjórnarmaður 

 

Berglind Kristinsdóttir 

framkvæmdastjóri og fundarritari 

 

 


